ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

	<<      >> _______________  2017 թվականի    N ______-Ն


«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ 
ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

«Հայաստանի Հանրապետության բյուջետային համակարգի  մասին» Հայաստանի Հանրապետության օրենքի 19-րդ հոդվածի 3-րդ մասին համապատասխան` Հայաստանի Հանրապետության կառավարությունը որոշում է.
1. Նաիրիտ գործարան ՓԲԸ-ի տեխնոլոգիական համակարգերում, տարողություններում և սարքավորումներում առկա  քիմիական նյութերի և սարքավորումների անվտանգ պահպանության իրականացմանն աջակցելու նպատակով ՀՀ արտակարգ իրավիճակների նախարարության Տեխնիկական անվտանգության ազգային կենտրոն պետական ոչ առևտրային կազմակերպությանը Հայաստանի Հանրապետության 2017 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից հատկացնել 76 407.7 հազար  դրամ բյուջետային ծախսերի տնտեսագիտական դասակարգման Ընթացիկ դրամաշնորհներ պետական  և համայնքային ոչ առևտրային կազմակերպություններին հոդվածով, այդ թվում, 2017 թվականի առաջին եռամսյակում` 57 305,8 հազ. դրամ, առաջին կիսամյակում՝           76 407.7 հազ. դրամ:
2. «Հայաստանի Հանրապետության 2017 թվականի պետական բյուջեի մասին» Հայաստանի Հանրապետության օրենքի N 1 հավելվածի N16 աղյուսակում և Հայաստանի Հանրապետության կառավարության 2016 թվականի դեկտեմբերի 29-ի «Հայաստանի Հանրապետության 2017 թվականի պետական բյուջեի կատարումն ապահովող միջոցառումների մասին» N 1313-Ն որոշման NN 11 և 12 հավելվածներում կատարել փոփոխություններ և լրացում՝ համաձայն NN 1, 2 և 3 հավելվածների:
3. Սահմանել, որ սույն որոշման 1-ին կետի նշված դրամաշնորհի՝ Հայաստանի Հանրապետության Տեխնիկական անվտանգության ազգային կենտրոն պետական ոչ առևտրային կազմակերպության կողմից նպատակային օգտագործման նկատմամբ վերահսկողությունն իրականացնում է Հայաստանի Հանրապետության արտակարգ իրավիճակների  նախարարությունը:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՎԱՐՉԱՊԵՏ							Կ. ԿԱՐԱՊԵՏՅԱՆ
















	ՀԻՄՆԱՎՈՐՈՒՄ
<<Հայաստանի Հանրապետության 2017 թվականի պետական բյուջեի մասին» Հայաստանի Հանրապետության օրենքում լրացում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ կատարելու և գումար հատկացնելու մասին>> ՀՀ կառավարության որոշման նախագծի


	1.
	Ընթացիկ իրավիճակը և իրավական ակտի ընդունման անհրաժեշտությունը

	
	Հայաստանի Հանրապետության վարչապետի հանձնարարականի համաձայն <<Նաիրիտ գործարան>> ՓԲԸ-ի և  <<Տեխնիկական անվտանգության ազգային կենտրոն>> պետական ոչ առևտրային կազմակերպության միջև 2016 թվականի նոյեմբերի 28-ին կնքվել է <<Ծառայությունների մատուցման պայմանագիր>>՝ <<Նաիրիտ գործարան>> ՓԲԸ-ի տեխնոլոգիական համակարգերում, տարողություններում և սարքավորումներում առկա  քիմիական նյութերի և սարքավորումների անվտանգ պահպանության իրականացմանն աջակցելու նպատակով: Պայմանագրի 3.3 կետի համաձայն՝ վերոնշյալ գործունեության իրականացման ֆինանսկան միջոցները հատկացվում են ՀՀ կառավարության կողմից: 

	2.
	Կարգավորման նպատակը և բնույթը և ակնկալվող արդյունքը

	
	Ներկայացվող նախագծի նպատակը <<Նաիրիտ գործարան>> ՓԲԸ-ի համապատասխան սարքավորումների անվտանգության ապահովման աշխատանքներն իրականացնող աշխատակիցների ֆինանսավորումն է (աշխատավարձ, պահպանման ծախսեր):

	3.
	Նախագծի մշակման գործընթացում ներգրավված ինստիտուտները և անձինք

	
	Հայաստանի Հանրապետության և արտակարգ իրավիճակների նախարարության կողմից:

	
	

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	
	Սույն նախագծի ընդունումը ՀՀ այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության 

	Սույն նախագծի ընդունմամբ Հայաստանի Հանրապետության 2017 թվականի պետական բյուջեում կառաջանա  76 407.7 հազ. դրամ ծախս: 



























ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ 
ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ և ԴԻՏՈՂՈՒԹՅՈՒՆՆԵՐԻ



	ՀՀ
ը/կ
	Դիտողության և առաջարկության հեղինակը, գրության ամսաթիվն ու համարը
	Դիտողության և առաջարկության բովանդակությունը
	Եզրակացութ-յուն
	

Կատարված փոփոխությունը

	1
	2
	3
	4
	5

	1. 
	ՀՀ արդարադատության նախարարություն
17.01.2017թ.
02/14/464-17


	       «Հայաստանի Հանրապետության արտակարգ իրավիճակների նախարարությանը դրամաշնորհ հատկացնելու մասին» ՀՀ կառավարության որոշման նախագծով նախատեսվում է «Նաիրիտ գործարան» ՓԲԸ-ի տեխնոլոգիական համակարգերում, տարողություններում և սարքավորումներում առկա  քիմիական նյութերի և սարքավորումների անվտանգ պահպանության իրականացմանն աջակցելու նպատակով ՀՀ արտակարգ իրավիճակների նախարարության «Տեխնիկական անվտանգության ազգային կենտրոն» պետական ոչ առևտրային կազմակերպությանը ՀՀ 2017 թվականի պետական բյուջեից  հատկացնել  լրացուցիչ 205.962.6 հազ. դրամ դրամաշնորհ: 
        Առաջարկվում է քննարկել նաև ՀՀ կառավարության 2016 թվականի դեկտեմբերի 29-ի «Հայաստանի Հանրապետության 2017 թվականի պետական բյուջեի կատարումն ապահովող միջոցառումների մասին» N 1313-Ն որոշման մեջ համապատասխան փոփոխություններ կատարելու անհրաժեշտությունը, որի պարագայում անհրաժեշտ կլինի վերանայել նաև նախագծի բնույթը:


	Ընդունվել է ի գիտություն: 

	   ՀՀ կառավարության 2016 թվականի դեկտեմբերի 29-ի «Հայաստանի Հանրապետության 2017 թվականի պետական բյուջեի կատարումն ապահովող միջոցառումների մասին» N 1313-Ն որոշման մեջ համապատասխան փոփոխություններ կկատարվեն ՀՀ ֆինանսների նախարարության դիրքորոշումը ստանալուց հետո: 



	2. 
	ՀՀ ֆինանսների
նախարարություն
	1. ՀՀ կառավարության 2005 թվականի դեկտեմբերի 29-ի N 2334-Ն որոշմամբ հաստատված «Տեխնիկական անվտանգության ազգային կենտրոն» պետական ոչ առևտրային կազմակերպության կանոնադրության 9-րդ կետով սահմանված գործառույթներում քիմիական նյութերի և սարքավորումների անվտանգ պահպանության իրականացմանն աջակցելու գործառույթ նախատեսված չէ: Ինչը նշանակում է, որ ՀՀ պետական բյուջեից տրամադրվող միջոցները «Տեխնիկական անվտանգության ազգային կենտրոն» պետական ոչ առևտրային կազմակերպությունն իր կանոնադրական խնդիրների իրականացման նպատակով օգտագործելու իրավասությամբ օժտված չէ: 
Բացի այդ, ՀՀ ԱԻՆ գրության մեջ նշվել է, որ ՀՀ կառավարության քննարկմանն է ներկայացվել «Հայաստանի Հանրապետության կառավարության 2005 թվականի դեկտեմբերի 29-ի N 2334-Ն որոշման մեջ լրացում կատարելու մասին» ՀՀ կառավարության որոշման նախագիծը, որով նախատեսվել է ՀՀ ԱԻՆ «Տեխնիկական անվտանգության ազգային կենտրոն» պետական ոչ առևտրային կազմակերպության կանոնադրության մեջ կատարել լրացում՝ վերջինիս գործունեության նպատակները լրացնելով համապատասխան գործառույթներով, ինչը հնարավորություն կտա ՀՀ կառավարության սահմանված կարգով և դեպքերում «Նաիրիտ գործարան» ՓԲԸ-ի տեխնոլոգիական համակարգերում, տարողություններում և սարքավորումներում առկա  քիմիական նյութերի և սարքավորումների անվտանգության պահպանության աջակցությանը և հաստիքների նշանակմանը: Սակայն, անհրաժեշտ է նկատի ունենալ, որ նախ ՊՈԱԿ-ի կանոնադրության փոփոխության ուժի մեջ մտնելուց հետո միայն վերջինս կարող է իր կանոնադրական խնդիրների իրականացման նպատակով դրամական հատկացման հնարավորություն ունենալ:
2. Նախագիծը կազմվել է տեխնիկական թերություններով (մասնավորապես` նշված չէ պետական բյուջեից հատկացման աղբյուրը, ներկայացված չէ հատկացման եռամսյակային բաշխումը, բացակայում են պետական բյուջեից կատարվող հատկացումից ակնկալվելիք արդյունքային ցուցանիշները ներկայացնող հավելվածները): Եթե վերը նշված միջոցառումների իրականացման աղբյուրը ՀՀ կառավարության պահուստային ֆոնդն է, ապա Նախագիծը չի համապատասխանում 2016 թվականի դեկտեմբերի 29-ի  «Հայաստանի Հանրապետության 2017 թվականի պետական բյուջեի կատարումն ապահովող միջոցառումների մասին» N 1313-Ն որոշման 4-րդ կետի 11-րդ ենթակետով սահմանված պահանջներին:
Միաժամանակ, մեր կարծիքով, նպատակահարմար է քննարկել վերը նշված ծախսերի ֆինանսավորումը պետական բյուջեի փոխարեն ՀՀ արտակարգ իրավիճակների նախարարության «Տեխնիկական անվտանգության ազգային կենտրոն» պետական ոչ առևտրային կազմակերպության ձեռնարկատիրական գործունեությունից ստացվող միջոցների հաշվին իրականացնելու հնարավորության հարցը:
3. Բացակայում է յուրաքանչյուր ծախսատեսակի (մասնավորապես` էլեկտրաէներգիա և ջեռուցում, կոմունալ ծախսեր և այլն) գծով նախատեսված գումարների հաշվարկ-հիմնավորումները:
4. 2016 թվականի նոյեմբերի 28-ին «Նաիրիտ գործարան» ՓԲԸ-ի և ՀՀ արտակարգ իրավիճակների նախարարության «Տեխնիկական անվտանգության ազգային կենտրոն» պետական ոչ առևտրային կազմակերպության (այսուհետ` Ընկերություն) հետ կնքված պայմանագրի (այսուհետ` Պայմանագիր)  7–րդ «Եզրափակիչ դրույթներ» բաժնի 7.3-րդ մասի համաձայն, սույն Պայմանագիրը ուժի մեջ է մտնում սահմանված ֆինանսավորումը ստանալու օրվան հաջորդող աշխատանքային օրը և գործում է մինչև 2017 թվականի մայիսի 1-ը), մինչդեռ Նախագծի 1-ին կետով առաջարկվել է Ընկերությանը հատկացնել  205,962.6 հազ. դրամ, որը հաշվարկվել է տարեկան կտրվածքով` պայմանագրի 2-րդ հավելվածին համապատասխան:

	Չի ընդունվել






































2.Ընդունվել է,
կատարվել է համապատասխան փոփոխությունը 


















3.Ընդունվել է 



4.Ընդունվել է 
	ՀՀ կառավարության 2005 թվականի դեկտեմբերի 29-ի N 2334-Ն որոշմամբ հաստատված «Տեխնիկական անվտանգության ազգային կենտրոն» պետական ոչ առևտրային կազմակերպության կանոնադրության մեջ լրացում կատարելու վերաբերյալ ՀՀ կառավարության որոշման նախագիծը ՀՀ կառավարության կողմից առարկվել է, և վերջինիս կողմից առաջարկվել նշված գործառույթներն իրականացնել գործող կանոնադրության շրջանակներում՝ <<Տեխնիկական անվտանգության պետական կարգավորման մասին>> ՀՀ օրենքի 18-րդ հոդվածով սահմանված լիազորություններով:




















Նախատեսվում է որպես ֆինանսավորման աղբյուր Հայաստանի Հանրապետության 2017 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդը, հավելվածները կցվում են :
















3.Հաշվարկ հիմնավորումները կցվում են:


4.Հաշվարկը կատարվել է 4 ամսվա համար:

